Հիմնավորում
«Հuկիչ-դրամարկղային մեքենաներին ներկայացվող պահանջները, կիրառման կարգը հաuտատելու և Հայաստանի Հանրապետության կառավարության  2004 թվականի օգոստոսի 26-ի N 1325-ն ու  2005 թվականի հունիսի 1-ի N 946-ն որոշումներն ուժը կորցրած ճանաչելու  մաuին»  ՀՀ կառավարության որոշման ընդունման անհրաժեշտության 

1. Ընթացիկ իրավիճակը և իրավական ակտի ընդունման անհրաժեշտությունը
Որոշման նախագծի ընդունումը նախատեսված է ՀՀ կառավարության 10.01.2013թ. «Հայասատանի Հանրապետության կառավարության 2013 թվականի գործունեության միջոցառումների ծրագիրը հաստատելու մասին» N70-Ն որոշմամբ հաստատված N1 հավելվածի՝ Հայաստանի Հանրապետության կառավարության 2013 թվականի գործունեության միջոցառումների ծրագրի, 122-րդ կետով: Նշված կետով նախատեսվում է ՀԴՄ-ներին ներկայացվող տեխնիկական պահանջները և շահագործման կանոնները սահմանել ՀՀ կառավարության մեկ որոշմամբ:
Հայաստանի Հանրապետության կառավարության 2004 թվականի օգոստոսի 26-ի «Հսկիչ-դրամարկղային մեքենաների շահագործման կանոնները հաստատելու մասին» N1325-Ն և  Հայաստանի Հանրապետության կառավարության 2005 թվականի հունիսի 1-ի «Հսկիչ-դրամարկղային մեքենաներին և դրանց շահագործման համար օգտագործվող ժապավեններին ներկայացվող պահանջները հաստատելու մասին» N946-Ն որոշումների դրույթները չեն համապատասխանում ժամանակակից ՀԴՄ-ներին ներկայացվող պահանջներին, դրանց տեխնիկական հնարավորություններին: 
2. Առաջարկվող կարգավորման բնույթը
Նախագծով սահմանվել են ՀԴՄ-ի միջոցով իրականացրած դրամական հաշվարկների վերաբերյալ տեղեկատվությունը ցանցային կապի միջոցներով հարկային մարմին ուղարկող ՀԴՄ-ներին ներկայացվող պահանջները,  դրանց  կիրառման, այդ թվում հարկային մարմնում ՀԴՄ-ների գրանցման կարգը: Նախագծով սահմանվել է նաև ՀԴՄ-ների կտրոնների վրա տպագրման ենթակա տեղեկատվության (տվյալների) ցանկը, ՀԴՄ-ի միջոցով իրականացվող գործառնությունները, այն շահագործման կանոնները, որոնց խախտման համար պետք է կիրառվի օրենքով նախատեսված պատասխանատվություն: 
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ կառավարության առընթեր պետական եկամուտների կոմիտեի կողմից:
4. Ակնկալվող արդյունքը

ՀՀ կառավարության որոշման դրույթները կհամապատասխանեն 2013թ. հուլիսի 1-ից ուժի մեջ մտնող «Ավելացված արժեքի հարկի մասին» Հայաստանի Հանրապետության օրենքի դրույթներին:

